
 ۲۰۲۵/ ۱۰/ ۱۹              رحمت آریا
 

 د افغانستان قوم پېژندنه 

 

 د افغانستان قوم پېژندنه 

د   کتاب  پېژندنه  قوم  افغانستان  په ۲۰۲۵د  میاشتې  د  اکتوبر  د  کال  ز 

  Kabul Booksلومړیو کې د کاناډا د تورونتو په ښار کې د کتابِ کابل یا  

ز  ۱۸۹۳ټولنې له خوا چاپ سو. دا کتاب ډاکټر والتر بیلو په    د خپروندیې

کال کې لیکلی دئ.  سره له دې چې ددې کتاب د محتویاتو په هکله خورا  

ډیرې تبصرې سوي دي بیا هم دا کتاب په دې ارزیده چې هم وژباړل سي  

او هم یو ځل بیا ورباندې له سره کتنې وسي. د کتاب ارزښت په دې کې  

ل د یونان د لرغونو لیکوالانو د آثارو له مخې پلټنې کړي  دئ چې لیکوا

او موږ ته یې مأخذ په لاس کې راکړي دي او د څیړونکو کار یې آسانه 

کړی دئ او هم د هندي آثارو له مخې یې د خپل کار بنسټ جوړ کړی دئ.  

زما د خبرو درنده برخه د کتاب په لومړیو کې د ژباړونکي د سریزې په  

 ي دي او هماغه خبرې دلته کټ مټ کاپي کوم. برخې کې راغل

 لوستونکي کولی سي دا کتاب په دې پته تر لاسه کړي : 

 

afghanistan/-of-ethnography-the-into-inquiry-https://kabulbooks.com/en/books/an 

 د ژباړونکي سریزه 

 

 ولې دغه کتاب وژباړل سو؟

بیلو د آثارو له مخې اخذ اخیستل سوی او د بیلو نوم   والتر سره له دې چې د افغانستان په یو شمـېـر تأریخي مواخذو کې د 

ملحوظاتو له کبله نه غوښتل دا کتاب وژباړم. دغه ملحوظات عمدتاً د لیکوال له یو شمیر   ما د یو شمیر  بیا هم  راته آشنا وو،

نظریاتو سره زما عدم موافقت وو چې د کتاب په لمن لیکنو کې مې ورته لازم اشارات کړي دي او هم مې د تعلیقاتو په  

نورو پاڼو کې په دې کتاب باندې   ۱۷۰شاو خوا    برخه کې ویلي دي. ما ژباړونکي د لوستونکو د لا زیاتو معلوماتو لپاره په

که په لنډون ووایم والتر بیلو تعلیقات لیکلي دي چې د کتاب ممد مواد دي او لوستونکي ته یو پراخ انځور په لاس ورکوي. 

 تر ډېره په دې باور دئ چې پښتانه د هندوستان له راجپوت او یو شمـېـر یې له یوناني پښت سره اړخ لگوي.

همدا لامل وو چې زموږ یو شمیر پخوانیو ژباړونکو ددغه کتاب ژباړلو ته زړه نه وو ښه کړی که نه هغوی به هرو مرو 

د کتاب د ژباړې اصلي لامل دا وو چې دا کتاب یو چا د لومړي ځل لپاره دري / فارسي ژبې ته    ما ته  ژباړلی وو. خو 

ژباړلی وو. په دري ژباړه کې یا په عمد یا په سهوه داسې ترجموي اغلاط موجود ول چې لوستونکی ورڅخه د تحریف 

ی وو او د مطلب د افادې حق یـې په سمه  انتباه اخیستی سي او یا دا چې د دري ژبې ژباړونکی کوم نوی آماتور ژباړونک 

و ژبې ته  ز کال کې پښت ۲۰۱۳توگه نه وو اداء کړی. له دې کبله ځان مې مکلف وباله چې ویـې ژباړم. ما دا کتاب په  

د خپرندویې ټولنې او په ځانگړې توگه ددې ټولنې    «کتاب ِ کابل»وژباړۀ خو هـېــڅکله مې خپور نه کړ. دا دئ اوس چې د  

د مشر انجنیر ذبیح مهدي له پلوه دا فرصت مساعد سوی چې دا کتاب په تورنتو کې چاپ سي نو غواړم دا کتاب د لوستونکو  

 مخې ته کښـېـږدم. زه له ښاغلي ذبیح مهدي څخه په خاصه توگه منندوی یم.  

له اکاډیمیک او څـېـړنیز اړخه د افغانستان د قوم پـېـژندنې مبحث د ډېـرو تأریخي موادو د نه شتون له کبله لا تر اوسه یو  

حث پاتې سوی دئ. ددې مبحث شننیز او تحلیلي توکي تر ډېره زموږ په روایتي تأریخ کې پراتـۀ دي؛ سره له دې  بپیچلی م

برخه ده خو موږ ته دقیقاً هغه څه په لاس نه راکوي چې موږ یـې په لټه کې    درنده   چې روایتي تأریخ زموږ د تأریخ یوه

یو. افغانستان د گڼ شمـېـر وروڼو قومونو گډ کور دئ. دغه قومونه د پـېـړیو پـېـړیو په اوږدو کې د یو بل تر څنگ دلته په 

خوښۍ، جگړې او توفانونه یـې په گډه تیر کړي همدې ټاټوبي کې اوسـېـدلي دي او د تأریخ د پړاوونو غم او ښادۍ، ویر او  

او په گډه یـې ددې ټاټوبي دفاع کړې ده. دا کتاب په دې نه دئ توانـېـدلی چې په زغرده ووایي څوک څوک دي خو ورسره  

ه حده سره د پـښـتـنو او بلوڅو، هزاره گانو، تاجیکانو، براهویانو، نورستانیانو په هکله یو شمـېـر ارزونې لري چې تر یو

 د تأمل وړ دي.

د والتر بیلو خبرې ځکه د تأمل وړ دي چې نوموړي له یوې خوا د افغانستان د قومونو په هکله د هرودت، مشر پلیني، 

بطلیموس او یو شمـېـر نورو لرغونو جغرافیه پوهانو او تأریخ لیکونکو د لیکنو پر بنسټ خبرې کوي او له بله پلوه د راج  

ومونو ظاهري تشابه ته په کـتـنې وایي چې ښایي دا قومونو د هندوستان د ترنگیني پر بنسټ د افغانستان د قومونو د ن

یر  مراجپوت د قومونو د نومونو ریښه ولري. راج ترنگیني د هندوستان د نیمې وچې د شمال لویدیځ په ځانگړې توگه د کش

ه او په دولسمه پـېـړۍ کې د د سلاطینو د پـېـښو او افسانو شعري شرحه ده. راج ترنگیني د )شاهانو د سیند( په معنی د

کشمیري تأریخپوه )کلهانه( له پلوه لیکل سوی دئ. په دې کتاب کې ددغو سلاطینو نومونه، د قومونو نومونه راغلي دي. 

کاله یـې سلطنت کړی دئ. د دوی د سلاطینو د سلطنت    ۱۲۶۶لومړی کتاب یـې د گونندا سلطنتي کورنۍ ده چې ټولټال  

کاله یـې سلطنت کړی او د سلطنتونو د   ۱۰۰۲کلونه نـۀ دي یاد سوي؛  په دې پسې د گونندیتیا سلطنتي کورنۍ راځي چې 

کلنه دوره    ۱۹۲ق. م پورې دوام مومي. بله دوره یـې    ۲۴۶مخزیږدیز یا قبل المیلاد څخه دئ او تر    ۱۱۸۲پیل کال یـې له  

ق. م. پورې دوام مومي. د سلاطینو د نومونو او د سلطنتونو د کلونو په ذکر سره دا لړۍ   ۲۲ق. م. پیل او تر ۱۶۷ده چې 

میلادي پورې دوام مومي. هندي تأریخپوهان دغه کتاب ته ارزښت ورکوي. ددې خبرې ذکر مې دلته ځکه  ۱۱۰۱ان تر  

 اړین وگاڼه چې لوستونکي پوه سي راج ترنگیني موږ ته له کومو تأریخي پړاوونو څخه خبرې کوي.

زموږ لیکوال والتر بیلو د افغانستان د قومونو نومونه، په راج ترنگیني کې ذکر سوي نومونه او هم د هرودت په ساتراپیو  

کې د میشتو قومونو، د سترابواو مشر پلیني له پلوه د ذکر سویو قومونو د نومونو په پرتله کولو سره هڅه کوي چې د  

کتاب تومنه په زړه پورې گرځوي. له دې کبله د والتر بیلو دا هڅه د ډېرې نومونو تسمیوي وجهه ومومي او دا پرتله د  

 ستاینې وړ ده. 

 DNAد افغانستان د قوم پیژندني د اصلي ریښو د موندنې لپاره تر ټولو ډاډمنه وسیله په اوسمهال کې د ډي. ان. اې.  

کاله    ۱۲۸مطالعات دي او اوسني مطالعات ثابتوي چې د افغانانو اصلي ریښه او منشاء په آریایی قومونو کې پرته ده او  

مخکې کله چې والتر بیلو د افغانستان د قومونو په اړوند پلټنه کوله، نه د ډي. ان. اې. مطالعات موجود ول او نه دومره د  

لرغون پیژندنې آرکیالوژیکې کیندنې تر سره سوې وې چې د هـېـواد د تأریخ او د میشتو قومونو د ریښو په اړه معلومات  

رته مراجعه وکړای سي. له دې  ېـواد کې نه دومره چاپي آثار موجود ول چې څوک دې ووړاندې کړای سي او نه هم په ه ـ

کبله په هغه مهال کې د والتر بیلو دغه هڅه یوه اکاډیمیکه او د ارزښت وړ هڅه وه. د پښتـنو شجرې موږ ته یوازې د  

نومونو لیست راکوي او تفصیل یـې هم په روایاتو کې پروت دئ چې سینه په سینه له یوه نسل څخه بل نسل ته لـېـږدېـدلي  

زموږ پـښـتـني شجرې خو له قیس عبدالرشید او د هغه له دوهم زوی بیټ نیکـۀ څخه پورته نـۀ ځي او په دې بنسټ  دي.  

پاڼو کې وایي : )....او هم ډېــر ژر   ۱۶او  ۱۵دا روایات د اسلام له پیل څخه جوړ سوي دي. والتر بیلو د همدې کتاب په   

ژ( د   –باکتریک دولت    –قام ډلې له لیدیانو سره په گډه )د گریگو  په دۀ پسې په آریانا کې ددۀ )الکسندر( د ځواک د قایم م

ځواکونو د پیاوړي کولو او ملاتړ لپاره وخت په وخت راغلي وي. د هغو قومونو په منځ کې چې الکسندر او د الکسندر  

»بـیـوتـنـیان«،   یا     ځای نیوونکو له ځان سره آریانا ته راوړلي ول باید د »اخاوی / اخاوي  یا اکائـي « »بوی / بویي«

»پایوني یا  پـیـونیان « او د »پاني « یا د » پـانونیـه« نور قومونه لکه »نوریکوی / نوریکي « ، »پـیـوپلی «، »دوبرای / 

 او »پنگیان « وي.    » بــِسوی / بِـسـي« او نور » پنگیاوی / پنگایي« دوبري«،

د پورتـنـیو یوناني او مقدوني قومونو نومونه مې ځکه یاد کړل چې د اندس د پاسنـۍ برخې پر پولې باندې یوه زښته لویه  

غرنۍ سـیـمـه پرته ده چې د لرغونې باکتریانا یوه برخه جوړوي، په همدغــۀ ځای کې موږ د افغان قومونو او قـبـیـلو یو  

و سویو یوناني قومونو نومونه یـې لا تر اوسه ساتلي دي. راځئ هغه نوملیک ته لوی شمـېـر لرو چې کټ مټ د پورته یاد

بیا کـتـنـه وکړو چې هرودت یـې موږ ته راکوي: »لیدوی / لیدي«  په افغانستان کې»لودیان « دي؛ »مـیـونای/ میوني«  

ـڼي او بـیـټـنـي« دي؛ »کــَروی«،  « دي؛ »تیـنوی او بـیتـنوی« »تـ(ژ  –»موسی )زي/ خیل   »میانـي« دي؛ »ماسای / ماسي«

»آیونوی / آیوني«، »دوروی / دوري« او »آیولوی / آیولي« هغه یوناني قومي نومونه دي چې بـېـلگې یـې موږ د څو 

افغان قـبـیـلـو او قومونو په نومونو کې په وار په ډې ډول وینو :»کرو«، »یونس«، »دور«، »الي / علي« یا »آلي / عالي  

 ژ(؛ او د پـمفـیلوی/ پمفیلي« لپاره »پرمولي« یا »فرمولي« لرو.  –الي خیل  )الیزي یا

 

او موسی قومونو سره زښت نـېـږدې او څرگند تړاو ساتـلی وروسته به ووینو   د افغانستان لودي قوم چې تـل یـې له میاني

چې د یولسمې پـېـړۍ له پـېـل راوروسته د محمود غزنوي د سلطنت له پړاو سره سم یـې د افغانانو په منځ کې د هند د 

لښکري کیفیت او    -ه خپل پوځي  تأریخ په اړوند د هند په تأریخ کې څرگنده ونډه لوبولې ده؛  دا هغه مهال وو چې دوی پ

ظرفیت کې شهرت تر لاسه کړی وو. هغوی په محمود باندې د سرتـېـرو په توگې ډېـر گران ول، د محمود د لښکر ډېـرۍ  

برخه له دوی وه او ددوی نوښتگرو او زړورو پوځي مشرانو د محمود د لښکر د ملا تیر جوړوله او همدوی د محمود د  

ز کال کې د سومنات نیونه د لودیانو د پوځي   ۱۰۲۴زښتې وړتیا لرونکي غښتلي ولایتي گورنران ول.  ویل کـېـږي چې په  

قطعـاتو د زړورتیا له کبله وه؛ محمود په دې کمپاین کې د دې زړورتیا او خدماتو له کبله په هندوستان کې ددوی مشرانو 

پر ته یو شمـېـر مهم مقامونه وسپارل؛ په غزنویانو پسې غوریان راغلل، لودیانو هماغه برم او درنښت چې د غزنویانو  

یا هم یو لودي مشر وو  مهال یـې درلود، دغوریانو پر مهال یـې هم هماغه درنښت او برم درلود؛ دوې پـېـړۍ وروسته ب

ز کال کې د خپلې قبـیـلې له جنگیالیو سره د شهاب الدین غوري د لښکر سر لښکر وو، په دې جگړې کې   ۱۱۹۳چې په  

د هندوستان خپلواک راجپوت »رای پـیـهـورا« یا »پیـرتـوي راجا« ماته وخوړله او ووژل شو او د هندوستان د سترواکۍ  

ېـښـې وروسته د غزني د غوري سلـطنـتي کورنۍ دوېـیم واگې د مسلمانانو لاس ته ولوېدلې. افغانان وایي چې له دې پـ

پاچا، سلطان شهاب الدین غوري د لودیانو قومي مشر ملک محمود د امـیـر مقام ته لوړ کړ او ملک محمود او د هغه د 

ته د لودیانو ستوری او بخت په چټکۍ په پلویانو مشرانو ته یـې پراخې او پرېـمانې ځمکې ورکړې. له دغې شـېـبـې وروس

 لوړېـدو شو او په پنجاب کې ډېـر ځواکمن سول.

 

دغسې یوې شننې ته په کتـنې چې د لرغونې آریانا د گریکوباختریک د سلطنت له پېښوسره اودنگ او بنسټیز تړاو لري 

لوستونکی د شک په ساتلو سره گوماني یقین ته نیږدې کوي او ښایي ووایي چې پښـتـنو له پـېـړپـېـړیو مخکې دلته شتون  

لویه بیلگه یـې د گندهارا تمدن دئ او کله چې گریکو باختریک سلطنت په    درلود او دلته یـې خپل مدنیت او تمدن درلود او

باختریا کې مستقر سو نو د هغه مهال آریانا چې د وریښمو د کاروان د سوداگریزې لویې لارې او د هندوستان د سوداگریزې 

ه طبعاً د اقتصادي فرصتونو د څلور لارې په تقاطع کې واقع وه او د آسیا او اروپا تر منځ سوداگرۍ په کې وده کړې و

کهربا او جذب د ټکي په توگه ددې لامل سوه چې د یوناني امپراتورۍ تر اغیز لاندې سیمو څخه یو شمیر قومونه کتلوي  

مهاجرت وکړي او یو یې هماغه پورته یاد سوی د بیوتیانو قوم دئ چې د بیټ د نوم مشابهتي بڼه په کې نغښتې ده. او  

 نو د گندهارا تمدن دوی په خپل ځان کې جذب او د وخت په تېـرېـدلو سره یـې ژبه پښتو سوه.  طبیعي ده چې د پښت

 کتاب همداسې د نوورو وروڼو قومونو په باب ورته معلومات راواخلئ.  

 

الفباوو   ددې لپاره چې لوستونکو ته آسانتیا رامنځته سوي وي ما د قومونو نومونه په جدولونو کې په پښتو او انگلیسي 

دواړو ولیکل او هم مې په لمن لیکونو کې گڼ شمیر نومونه چې په انگلیسي لیکل سوي کټ مټ هماغسې راوړي چې په  

 لپاره سوي دي.کتاب ول او دا ټول د لوستونکو لپاره د آسانتیاوو 

له خپل فاضل دوست جناب ډاکټر صاحب حمید سیماب څخه مننه کوم چې ددې کتاب د پاڼو په صفحه بندي او د چاپ لپاره 

 د چمتو کولو په لاره کې یـې بیدریغه مرسته کړې ده. 

 

همدا رنگه له خپل عالم او فاضل دوست جناب ډاکټر محـمد ابراهیم شینواري صاحب څخه مننه کوم چې ددې کتاب د  

 سرېزې په اصلاح کې یـې خپله مرسته ونه سپموله. 

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

ث  حد قومونو په هکله نوی اکادیمیک مب  زه هیله من یم چې دا کتاب لږ تر لږه دومره وکولی سي چې زموږ د هـېـواد

 د والتر بیلو د پـېژندنې لپاره وگورئ : لومړۍ ضمیمه.  پرانیزي.

 مننه او درنښت 

 رحمت آریا 

 کال د سپتمبر میاشت    2025د  

